
        
            
                
            
        

    
	Хатгин Ц. ДАМДИНСҮРЭН

	 

	АХУН УУЛЫН ЦАМХАГ

	 

	“ИНТЕРПРЕСС” хэвлэлийн газар Улаанбаатар хотноо 2001 онд эрхлэн хэвлүүлсэн “ЦЭНДИЙН ДАМДИНСҮРЭН : БҮРЭН ЗОХИОЛ (Гутгаар боть)” номоос

	 

	Цогт охин тэнгэр сангийн захиалгаар Цагаан бамбарууш хэвлэлийн газарт 2023 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 


⁂

	 

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

АХУН УУЛЫН ЦАМХАГ

	1956 оны 10 дугаар сарын 26-ны цэлмэг сайхан өдөр байлаа. Бид үзэсгэлэн гуа Сочи хотод байсан билээ. Хотоос зүүн тийш 12 километрийн зайтай Ахун уулан дахь цамхгийг бид тэр өдөр үзлээ. Жишүү гогцооруулж, уул өгсүүлэн зассан цардмал зам гилийн дурайна. Газрын өөд жолооч маань, баахан түгдийн суужээ. Гэсэн ч өндөр уул авирч яваадаа тэвдсэн шинж түүнд огтхон ч алга. Жолоо залах зуур эелдэг инээвхийлэн, газар орны байдал таниулж, энэ тэрийг наргиан болгон өгүүлж явлаа. 

	Зөвлөлтийн уудам нутаг, газар орон бүрийн хүмүүс, амралтын хот Сочид, жилийн дөрвөн улиралд тасралтгүй ирж, амралт - рашаан эмнэлэгт тавтайяа сувилуулан гялайдаг байна. 

	Тэнд баруун гар талд Хар тэнгисийн цэнхэр мандал хөвхөлзөж, эргийнх нь дагуу ойт уулс хөшиглөөд, замын гудас, агар зандан, дал мод мөнх ногоон сүглийж, бас навчит шилмүүст олон төрөл мод, цэцэг навч гудамжилжээ. Хаашаа л хандвал жимс, боргоцой бөнжийж харагдав. Ариун ургамлын үнэр анхилж, тэнгисийн сайхан агаар сэнгэнэн үлээж байв. Зүлэг ногоо, нугын ургамал цэл ногоон, ид зунаар найгах ажээ. 

	Бид, тийм гайхамшиг үзэсгэлэн орныг сэтгэл ханатал үзэх гэж Ахун уулын цамхагт зорьж гарсан юм. 

	Ахун уулын цамхгийг хорин жилийн өмнө, уран барилгач Воровьевийн төслөөр байгуулжээ. Цамхгийг мөн уулын бүтсэн шохойн чулуугаар барьсан байна. Дун, хясаа чулуужсан бусад зүйлс нь ил харагдаж байлаа. 

	Далайн түвшнээс 663 метр өргөгдсөн Ахун уулын оройд барьсан 30 метр гаруй өндөр тэр цамхаг дундад эртний цамхгуудтай их л төстэй ажээ. Гэсэн ч тэр үеийн цамхгийн шат нь дотроо бас бууны ам цухуйх нүх гаргасан зэрэг гагцхүү цэргийн хэрэгт зориулагдсан байдаг байжээ. 

	Ахун уулын цамхаг тийм биш юм. Хүн ардын энхийг бэлгэджээ. Шат нь гадна талдаа авирахад эргэн тойрон илхэн. Цамхаг саруул цэлмэг цонхтой юм. 

	Тайлбарлагч эхлээд хойноос зүүнээ, тэгээд эргэн тойрноо хараа сунгав. Бид ч түүний нь дагаж анхаарав. Кавказын уулс гоёмсог сүндэрлэн харагдав. 

	— Тэр Фишт гэдэг уул аа. 2852 метр өндөр юм шүү. Ягаан уул гэж алдаршжээ. Учир нь ягаан гантигаар бүтсэн юм аа гэж тайлбарлагч яриагаа эхэлсэн билээ. 

	Бас наад талд нь сүрлэг нэг уул харагдав. Зэрлэг алим их ургадаг дээрээс Алиман уул гэдэг юм билээ. Тэр хавиас Сочи гол эх авчээ. Чухам тэр голын цутгалан тэнгисийн эрэгт Сочи хот байгуулагджээ. 

	Чугуш гэдэг цаст уул далайн түвшнээс 3240 метр өндөр ажээ. Уулын гүн хавцал алсаас харлан үзэгдэв. Ёроолоор нь их өндрөөс эх авсан уулын түргэн урсгалт гол бий юм гэнэ. Тэр их хавцлын орчин хоёр шовх толгой байна. Чийг тунадас арвинаараа Усан уул гэгджээ. Түүний залгаа бас нэг өндөр уул байна. Эмнэлгийн рашаан элбэг, нарзан, боржом маягийн олон булаг бий юм байжээ. Тэр орчмын өндөрлөгүүд нуур олонтой, түүний нэг нь Рица нуур юм аа. 

	Ахун уулын цамхгийн тэртээ өмнө Адлер хот байна. Тэнд цайны фабрик бий. Өнгөрөгч онд зуун тонн цай боловсруулжээ. Эргэн тойрны нь хамтрал, сангийн аж ахуйнууд, цайны ургамал их тарьдаг байна. 

	— Манай эндэх нутаг үнэхээр өгөөмөр баян юм шүү. Энүүхэн зүүн өмнүүрх нугыг хар даа, та минь! 

	Урьд хаант засгийн үед хэнд ч ашиггүй, намагт зэлүүд газар байжээ. Мэлхий, могой, малярийн1 шумуул л “эзэн нь” байж л дээ. 

	Одоо, ойрх хамтралууд тэр нугыг эзэмшиж байна. Малаа бэлчээж байна. Тариа, төмс ургуулж байна. Малын тэжээл тарьж байна. Малын сааль сүү арвижиж байна. Наад захын жишээ хэлье. Хамтралуудын үнээ тутмын саам ноднингийнхоосоо энэ жил, 330 килограммаар нэмэгджээ гэж тайлбарлагч маань ярьсан билээ. 

	Кавказ нутаг - Сочийн орчин үнэхээр баялаг сайхан юм. Зөвхөн бидний очсон тэр цамхгийн эргэн тойрон 150 төрөл мод бий юм байна. Лийр, алим, тоор, самар элбэг ажээ. Сочийн модны үйлдвэрийнхэн ойр хавийн мод хэрэглэж 2,5 сая рублийн үйлдэхүүн гаргаж байх юм гэнэ. Бас барилгын материалын комбинат байгуулах юм байна. Энэ зүйлийн хэрэгцээ энд тун их юм. 

	Сочи хот, эмнэлэг - эмнэлэг сувиллын чанартай амралтын олон арван газартай юм. Тэнд арван минут тутам 150 хүн буюу өдөрт 10 гаруй мянган хүнд үйлчилдэг рашаан - эмнэлгийн нэгдсэн газар байна. Түүнийг “Мацест” гэдэг юм байна. Мацест гэдэг черкез ардын үг. Оросоор бол гал ус буюу монголоор халуун рашаан гэсэнтэй адил буюу. 

	Ойрын жилүүдэд Сочи хотноо, амралт-сувиллын газрын ор 4000 гаруйгаар өснө. Амралт-сувиллын нэгдсэн 15 байр бас 6 том байшин, зочдын дөрвөн буудал нэмж барих юм байна. Хоста-д өрөмдөх журмаар Мацестын рашааны том төв нээх юм гэнэ. 

	Тайлбарлагч Краснов Хар тэнгисийн алдар цууг бас дурсаж ярилаа. 

	— Хар тэнгис баян шүү. Наад зах нь 180-аад төрөл загастай. Ихэнх нь мах өөхний ашигтай юм. Далайд аварга том загас бий. 30 килограмм загас байдгийн алиныг нь хэлэх вэ. 120 шахам төрөл шувуу бий гэнэ. 

	Ер нь Кавказ нутаг, ан амьтны баялгаар гайхуулам газрын нэг юм. Буга, зэрлэг үхэр, кавказын баавгай, гөрөөс, үнэг, дорго, шилүүс зэрэг амьтад, олон төрөл жигүүртэнтэй юм гэнэ. Заримыг нь бид, бас үзлээ. 

	Ахун уулын цамхаг, үе давхраат олон өрөөтэй юм. Тэнд орон нутгийн жигүүртэн амьтад, байгалийн баялаг дээжийн үзмэр тавьжээ. 

	Үүгээр үзвэл тэр цамхаг чинь нэг ёсны музей юм биш үү? гэж хүндэт уншигчийн хэн нэг нь асууж болох байна. Тийм ээ, тэнд ерөөсөө орон нутгийн музейн эрдэм шинжилгээний ажилтан ажиллаж байдаг юм билээ. 

	Нар баруун тийш хэлбийлээ. Тэнгэр цэлмэг болоод дулаан нутгийн илчит нарны ээлт, маш тааламжтай байлаа. 

	Сочи орчмын үзэсгэлэн сайхан байгаль нутаг хүн ардын энхийн төлөө үйлчилж байгаа амралт сувиллын зэрэг олон газар танилцуулсан нөхөр Краснов, алдар цуут Хар тэнгисийн гүн цэнхэр мандал тийш наад захын газрыг алгасуулан зөөлөн харцаа тусгав. 

	Тэгэхдээ хотын барилгууд, далайн боомт, галт тэрэгний буудал, засмал сайхан зам харгуй, Ахун уулын цамхгийг хүртэл, анх үзэж байгаа бидний адил шохоорхон харж байв. Эрдэм шинжилгээний тэр нас ахмад ажилтны ажиглалт бол их гүн утга чанартай юм. Даруу төвшин энэ ажилтан, коммунизм байгуулж байгаа зөвлөлтийн их ард түмэн, юмыг үнэхээр бүтээдэг байгуулдаг улс аа. Тэр нь цөм хүн ардын аж байдлын сайн сайхны төлөө зориулагддаг юм шүү гэж бахдан бүхий нь илэрхийеэ.

Автоматаар үүсгэсэн тайлбар]

	 

	— За нөхөд минь! Урьд Ахун уулын энэ оройд зугаацаар ирэгсэд, хүнхэл цөнхөл болсон бартааг жим зөргөөр арай ядан зорчдог байжээ. Тэгээд хол, ойрыг харъя гэтэл мод юм халхлаад яаж ч чадалгүй цөхрөн буцдаг байжээ. 

	Одоо энэ өндөр цамхаг барьсан нь амрагч сувилуулагч олон, зугаацаар ирж, нүд хүрцэх газрыг сонирхон үзэх их сайхан бололцоо нээжээ. 

	— Нөхөд юу эс андах вэ. Амрагч сувилуулагч нарт экскурс зугаалга их ач тустай байдаг. Тэр хүсэл зоригийг нь хангах гэж коммунист нам, зөвлөлт засгийн газар, Ахун уулын энэ зам, цамхаг байгуулахад 20 сая рубль зориулжээ. 

	— Хөдөлмөрчин олон амрах эрхтэй гэж СССР-ийн үндсэн хуульд заасан заалт ингэж биелж байна. 

	— Манай нийгэмлэгийн байгуулал, ард иргэний хөдөлмөрлөх хязгааргүй эрхийг хангажээ. Байгалийн баялаг ашиглах цаглашгүй бололцоо нээжээ. 

	Зөвлөлтийн шинжлэх ухаан, газрын гүн тийш улам улам нэвтэрч, нээсэн бүх ололтыг хүн ардынхаа эрүүл энх, жаргалант хөдөлмөрийн төлөө зориулна - гэж нөхөр Красновын хэлснээр замын тэмдэглэлийн энэ хэсгийг төгсгөе.

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	 

	[image: Image]

	 

	⁂

	 

	ӨГЛӨГИЙН ЭЗНИЙ СОНОРТ

	 

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	 

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

	 


ЦЭНДИЙН ДАМДИНСҮРЭН “БҮРЭН ЗОХИОЛ” Гутгаар боть (2001) номын хэвлэн нийтлэлийн мэдээлэл

	 

	Оршил, тайлбар сэлт, ном зүй үйлдэж хэвлэлд бэлтгэсэн Д. ЦЭДЭВ

	 

	“ИНТЕРПРЕСС” хэвлэлийн газар

	Улаанбаатар хот

	2001 он

	 

	Компьютерт эхийг бэлтгэсэн

	О. Мөнхтуяа, Л. Буд

	 

	Хавтасны дизайныг П. Даваа-Очир бэлтгэв.

	 

	Интерпресс хэвлэлийн газрын ерөнхий редактор Жалайр М. Баттөгс

